Vinstrihreyfingin – grænt framboð

Landsfundur í Reykjavík 19.-21. október 2001

„Byggjum framtíð á fjölbreytni“

Ályktun um fjölmenningarsamfélag

Landsfundur Vinstrihreyfingarinnar – græns framboðs, haldinn í Reykjavík 19. – 21. október 2001, ályktar að hinu opinbera beri að hlúa að því að hér þrífist fjölmenningarsamfélag, byggt á jöfnuði og réttlæti. Allt skólastarf taki mið af fjölmenningarsamfélaginu og þar ræktað umburðarlyndi og víðsýni, en barist gegn fordómum og kynþáttahatri. Jafnframt getur Ríkisútvarpið verið öflugt tæki í þessari viðleitni og því ber að hlúa að menningu Íslendinga sem eru af erlendu bergi brotnir. Ríkisútvarpinu ber þannig að kynna markvisst menningu og þjóðararf landa á borð við Pólland, Víetnam, Filippseyjar, Taíland og þjóða Balkanskagans. Góð þekking á menningu Íslendinga af erlendum uppruna er besta leiðin til að stuðla að þeirri víðsýni og því fordómaleysi sem einkennir raunverulegt fjölmenningarsamfélag. 

